
I.  Исем, сыйфат, рəвеш, сан кебек сүз төркемнəрен һəм 
җөмлəлəрне  алмаштырып килə торган сүзлəр  алмашлык 
дип атала.

      Җөмлəдə
      Ия:              Мин   укыйм
      Хəбəр:        Минем якын дустым- син.
      Тəмамлык: Сагындым сине, Туган ил.
      Аергыч:      Безнең бакчада да шундый чəчəклəр    үсə.
      Хəл:             Ул монда яши.



II . Зат алмашлыклары: мин , син ул, без сез, алар.

      Тартым алмашлыклары: синеке, аныкы, безнеке.

      Күрсəтү алмашлыклары : бу,теге, əнə, ул, шул, андый.

      Сорау алмашлыклары: кем, нинди, кайсы, кайчан, ничек.

      Билгесезлек  алмашлыклары: əллə кем, кемдер, əллə ни.

      Юклык алмашлыклары: һичкем, һичкайда, беркем дə,  

бернəрсə дə. 



III. Тамыр алмашлык: мин, ни, үз.

        Ясалма алмашлык: барлык, ничə, мондый , тегелəй.

        Кушма алмашлык: беркем, һəркайсы, һичкайчан.

        Парлы алмашлык: андый-мондый, алай-болай,

        Тезмə алмашлык: əллə кем, əллə кайчан, телəсə 

нинди.

 



 Алмашлыкны тикшерү тəртибе:

1. Сүз төркеме, төркемчəсе күрсəтелə. 

2. Ясалышы, кушымчасы əйтелə.

3. Килеш, сан, тартым белəн төрлəнгəнме?

4. Нинди җөмлə кисəге?

1.Нинди сүз төркеменə алмашлык дилəр? Җавап яз, 
мисаллар китер.

2. Алмашлыкларның  ничə төркемчəсе бар?
Тартым, сорау, юклык алмашлыкларына мисаллар китер, 
шуларның берəрсен килеш белəн төрлəндереп яз.

3.Ике җөмлə төзеп яз: берсендə бөтен сүзе алмашлык, 
икенчесендə  сыйфат сүз төркеме булсын.

4. Җөмлəдəге алмашлыкларга морфологик анализ 
ясарга:
Аларны һəр җирдə диярлек очратырга мөмкин.
 

1 нче 
вариант

Белем һәм күнекмәләрне тикшерү өчен биремнәр



 
1.Алмашлыклар җөмлəдə нинди кисəк булып килəлəр? 

Мисаллар яз.

2. Алмашлыкларның төркемчəлəрен күрсəт: мин, бу, кем, 
һəммə, əллə кем, һичкем, аныкы, без , шул, нинди, һəр, 
никтер, һичбер, синеке, син, шулай, ничек, бөтен, кайбер, 
беркем, шуныкы.

3. Ике җөмлə төзеп яз: берсендə бар сүзе - алмашлык, 
икенчесендə хəбəрлек сүз булсын.

 4.Җөмлəдəге алмашлыкларга морфологик анализ ясарга:
Һəркемнең эшне сөеп эшлəгəне əллə кайдан күренеп тора.

2 нче 
вариант



1. Алмашлыклар төзелешлəре буенча нинди булалар? 
Мисаллар яз.

2. Билгелəү, билгесезлек, зат алмашлыкларын яз. Һəр 
төркемчəдəн берəр алмашлыкны килеш белəн 
төрлəндереп яз.

2. Ике җөмлə төзеп яз. Берсендə барлык сүзе - алмашлык, 
икенчесендə барлык сүзе исем булсын.

3. Җөмлəдəге алмашлыкларга морфологик анализ ясарга:
Шул көннəн алып Алмачуар минем  тормышымның үзəге 

булды.

3 нче 
вариант



1. Нинди сүз  төркеменə алмашлык дип əйтəлəр? 
Мисаллар яз.

2. Күрсəтү, билгесезлек, сорау  алмашлыкларына мисаллар 
яз. Һəр төркемчəдəн берəр алмашлыкны килеш белəн 
төрлəндереп яз.

3. Тамыр, ясалма, кушма, парлы һəм тезмə алмашлыкларны  
төркемнəргə аерып язарга: кем, кайчак, һəрбер, ул-бу, 
ничек, син, кай, һичбер, алай-болай, мондый, никадəр, 
əллə кем, кемдер, кем дə булса.

4. Җөмлəдəге алмашлыкларга морфологик анализ ясарга.
         Ни чəчсəң, шуны урасың.

5 нче 
вариант



1. Алмашлык дип нинди сүз  төркеменə əйтəбез ? Җавап 
һəм мисаллар яз.

2.Алмашлык төркемчəлəренə мисаллар яз:
                зат-                              билгесезлек-
                тартым-                      сорау-
                күрсəтү-                      юклык-
                билгелəү 
 
3.Җөмлəдəге  алмашлыкларга морфологик анализ ясарга:
Алар əллə никадəр гөмбə җыйдылар.

6 нчы 
вариант



 ТЕСТ
 1Сорау алмашлыклары:..........
   1) кем? нəрсə? ни? нинди? кайсы? ничə? ничек? кая? кайда? кайчан? ни эшли?
   2) кем? нəрсə? ни? нинди? кайсы? ничə? ничек? кая? кайда? кайчан?
2. Билгесезлек алмашлыклары сорау алмашлыкларына..........
   1)- дыр,- дер,- тыр, -тер кушымчаларын ялгап ясала
   2) əллə кисəкчəсен өстəп ясала
   3) –дыр, - дер, - тыр, - тер кушымчаларын ялгап яки əллə кисəкчəсен өстəп ясала
3. Кемдер, ниндидер, əллə нинди, əллə ничек, кайчандыр, кемнəндер, ничəдер, 
нидер - .......
    1) билгесезлек алмашлыклары урынында йөрүче саннар һəм тезмəлəр
    2) билгесезлек алмашлыклары
4. Бер, бер-бер, берəү, берəр, кем дə булса, ни дə булса, ничек тə булса, кайчан да 
булса - .........
    1) билгесезлек алмашлыклары урынында йөрүче саннар һəм тезмəлəр
    2) билгесезлек алмашлыклары
5. Юклык алмашлыклары ........
    1) зат, предмет, билге, сан, рəвеш яки хəлнең булганлыгын белдерə
    2) зат, предмет, билге, сан, рəвеш яки хəлнең булмавын, кире кагылуын белдерə


